
 

 

13. februar 2017 

 

Inatsisartut suleriaasianni § 37 naapertorlugu matumuuna apeqqutit Naalakkersuisunut imaattoq 

saqqummiuppara: 

  

Apeqqut:   

Kalaallit Airport-imut suliassanngortinneqarsimasut Ilulissani, Nuummi Qaqortumilu mittar-

filiornissat isumagisassanngortinneqarnikuupput. Tamatuma saniatigut mittarfiliassat naat-

sut Ittoqqortoormiuni, Tasiilami piffinnilu allani soorlu Qasigiannguani, Qeqertarsuarmi, 

Kangaatsiami nunattalu kujataani misissueqqaarnerit qaqugu aallartinneqassappat? 

(Inatsisartuni ilaasortaq Jess Svane, Siumut) 

 

Tunngavilersuut: 

Pingaartumik Qeqertarsuup tunuani ukiorpassuanngortuni ajornartorsiutaavoq immakkut silaannak-

kullu angalaniartarnerup pitsaannginnerujussua. Taakkunani peqqutaalluni qulimiguullit silamik 

peqquteqartumik aammalu silaannakkut angallassissutit Qeqertarsuarmut, Qasigiannguanut Ka-

ngaatsiamullu atorneqartartut iluarsartuunneqartuartariaqarnerat pissutaalluni kinguaattoornerparu-

jussuit pisarmata. Aammalu kinguaattoornerparujussuit kisiisa eqqarsaatiginagit unnuisariaqa-

lersarnerit assigisaallu atuisunut aningaasartuutaalersarput. Naak Qeqertarsuaq Qasigiannguillu 

eqqarsaatigalugit allanut naleqqiullugit billetsinut akiliutigisartagaat qaffasinnerujussuit atortinne-

qarlutik. 

 

Immakkut angallassissutaasut imarlutsillugu toqqissisimananngittorujussuarmik atorneqartarput. 

Aalassarluttunngorsimatilluni nukipparujussuit atorneqartarput ajornerpaamillu timikkut ajoquser-

nermik allaat kinguneqarsinnaalluni. 

 

Ulluni makkunani imaannaanngittumik “nilliasoqarpoq”. Aningaasanut inatsimmi kto. 72.20.07 

oqaasertaliunneqarsimasut aalaavigalugit kinguarsaaqqinnissaq pissutissaqanngittutut isikkulik 

aallaavingalugu ullut nalinginnaasut 10 iluini akineqarnissara naatsorsuutigaara. 


